
’gna tacau miaa aravari

aracan usapates Mmuna cenana miana, ‘una mesua niarisinatea cau
Huran(j# ), *esi na Namasia cau mesua ia, ’inmamia cau Kanakanavu. sua
niarisinatua Nakasayana ia “f§ # 55 kisaun. sua Kanakanavu tamna
ngaca’s, masiraru kara niaranai nesi? makai ka’anu. kacaua cu mamarang
tumatuturu kitana, miana nimon kita na ’unai Nacunga. nakai noo kesoni

pa, ’esi nanu sua Nacunga? ’inmamia makasi, ’esi na tararakaua taniaru
misee. sua makasia kari ia, *esi na kangangaan mamarang tamna cupungs.
mesua na to’unaa isua, niarakacaua cu cau cucumeni. makai kani ’esi
cu ’atipian sua siacwvura. maruara cu tani aracakanwa marekuraps. noo tiain
aracakanu ia, tia cu mukusa araceni, manasi ‘una araa marakurapa. ’una
makaan, cani capungana arakukunu aracakans, makai miana marivici tacau
tia ’uma’anupu. mukusa araceni koo pa tinukusaa miana. mon na taira
miaranau tatiara. ‘una ucani tacau kamanumanu tamtitu. miaa tarasangai cu
aracakanu, tacau cina mataa tamtitu, arivicign kavangvang pui’i tanasa.
nguai sua to’unaa mesua “#nai Nacwnga Kisaun. nakai sua tacau cina mataa

tamtitu, takacicini pui’i na tino’unaa kamanumanu. cani capsngana isua,

mukusa ’inia mapui’i marivici tanasa. nakai, maka’sna pa tacau manguru.

makasua pupui’i makatumuru cu. cani capwngana isua pacupungu Cu,
Mmanasa ’esi ’apaica tacau sumasakiri tumatuturu kitana. makasuin kipapa
kita tacau aravari ’inia misee cu. makasua cu, cau cucumeni marivici cu cani
pininga aravari ’inia. niarakacaua cu cau, tuisua cu tanasun tatia. patanganai
Na’usurana kissan sua ’wnai nesi. sua nguain tamna ’imi 1a, paira
kani ’una ’wva, sii tantaniara ‘una cau ’esi ’inia matu’apuru tia po’ucipi.
kakangca ’inia makacamura cu sua 'aVva.

sua ’wna isi “#nai Na’usurana ia, nguai sua to’unaa Kanakanavu masini

Namasia, nganai Nakasayana ia “% % '™ kisaan. noo muciri kita na
Namasia tamna pipiningi ia, tarakusa na Nangisaru tamna cara, ‘una tarupu
cimuarg, nguai isua sua Na’usurana. nanmarua nanamu mita "una makasi, sua

cimurg isua ia, Kanakanavu tamna “tamua cimury” kiswun. sua ’una

isi, “una kangvang niarisinataa na Ripun citai tamna sinats.

